
Pou Piblikasyon Imedya: 17/10/2019 GOUVENE ANDREW M. CUOMO

GOUVENE ANDREW CUOMO RAPLE NOUYOKE YO KOUNYE A SE MOMAN POU
YO PRAN VAKSEN KONT GRIP

Chéche Kote Ou Ka Jwenn Piki Kont Grip Ki Toupre Ou [sit |la

Materyeél edikatif sou grip la yo disponib isit la pou enprime oswa afiche yo

Jodi a, Gouvené Andrew M. Cuomo te raple tout Nouyoke pou yo pran vaksen kont grip
pandan sezon grip k'ap vini an, ki jeneralman komanse mwa Oktob rive mwa Me.
Pandan sezon grip 2018-19 la, te gen 18,768 ospitalizasyon ki asosye ak grip la nan eta
ak sis lanmo pedyatrik. Gouvene a te resevwa vaksen kont grip pa li a Vandredi.

"Grip la afekte chak kwen nan eta sa e chak ane nou raple Nouyoke yo ke pran yon piki
kont grip se pi bon pwoteksyon yo kont viris l1a", Gouvéené Cuomo te deklare. "Mwen
ankouraje tout moun pou yo pran vaksen an epi pou ede pwoch yo resevwa vaksen
kont grip, espesyalman granmoun aje yo, jen timoun ak fanm ansent yo."

Depatman Sante Eta New York la (New York State Department of Health) rekdbmande
pou nenpot moun ki gen plis pase sis mwa jwenn yon vaksen kont grip pou pwoteje tét
yo ak 16t moun pandan sezon grip la k'ap vini an. Granmoun ki gen laj 65 an oswa ki pi
aje yo, moun ki gen kek kondisyon medikal kwonik yo, jen timoun yo ak fanm ansent yo
pami sila yo ki pi an danje pou sibi konplikasyon grip grav yo, ki kapab egzije
ospitalizasyon epi kapab lakoz lanmo. Pliske viris grip la kapab pwopaje atravé moun
k'ap touse oswa estenen yo, li espesyalman enpotan pou manm fanmi yo ak moun ki
gen kontak regilye ak moun ki pi arisk yo pou yo al pran vaksen.

Komisé Depatman Sante a Dokté Howard Zucker te di, "Pran yon vaksen kont grip la
pran sélman kek minit e se toujou pi bon mwayen prevansyon pou ede anpeche grip la
gaye pami manm fanmi yo, zanmi ak kolég travay yo. Vaksen yo san danje epi yo efikas
e li tré enpotan pou tout Nouyoké yo pran vaksen, menm |lé ou pa an gwo risk".

Sou kat ane ki sot pase yo, te genyen yon total 25 lanmo pedyatrik akoz grip nan Eta
New York, ak anviwon 16,018 ka ospitalizasyon ki an rapo ak grip lan chak ane. An
Janvye 2018 la, pandan sezon grip seve 2017-2018 la, Gouvené Cuomo te siyen yon
dekre eqgzekitif ijans ki te pemet famasyen yo administre vaksen kont grip bay timoun ki
gen laj ant 2 zan a 18 tan Apre sa, Gouveneé a te pwomilge lejislasyon pou kodifye
dekre sa a vin lwa. Pandan sezon grip 2018-2019 la famasyen yo te administre plis
pase 31,000 vaksen bay timoun ki gen mwens ke 18 tan.

Enfomasyon sou aktivite Grip disponib sou Traké Grip Eta New York (New York State
Flu Tracker). Trake Grip la se yon tablobod sou Konekte Sante Eta New York (New
York State Health Connector) ki bay enfomasyon atan sou aktivite lokal, rejyonal ak nan

tout eta a ki gen grip la. Yo pral afiche remye rapo sezon grip 2019-2020 an pita jodi a.
Klike isit la pou yon demonstrasyon videyo sou fason ou Ka itilize Traké Grip Eta New
York la.

Pou li swiv konsey Gouvéne Cuomo, nan Beltrone Living Center nan Colonie Dr. Zucker
ak Greg Olsen, ki se Direkte Enterime nan Biwo Eta New York pou Granmoun Aje (New
York State Office for the Aging), te resevwa vaksen kont grip epi yo te pale ak
granmoun yo sou enpotans pou yo pran vaksen an. W ap we foto yo isit la.

Greg Olsen, ki se Direkté Pwovizwa Biwo pou Vyeyes la (Office of the Aging), te
di: "Mwen bat bravo pou Gouvéné Cuomo poutét li te bay egzanp e li te pran yon
vaksen kont grip anyeél. Li enpotan pou tout Nouyoke yo, espesyalman granmoun aje
yo, pran vaksen kont grip la. Sistem iminité nou konpwomeét pi fasil tank n ap granmoun,
epi granmoun aje yo, espesyalman sila yo ki soufri kondisyon sante kwonik yo, gen yon
risk kwasan pou yo devlope konplikasyon grav akoz grip la. Lé w pran vaksen kont grip
la li ede anpeche viris la gaye epi li ofri pwoteksyon enpotan pou granmoun aje yo ak
moun k'ap bay swen yo, ranfose efo kontinyel nou yo antanke premye eta setifye nan
respe moun aje pou devni eta ki pi an sante, tou".

Selon Sant pou Kontwol ak Prevansyon Maladi, (Centers for Disease Control and
Prevention), granmoun ki gen plis pase 65 ane ta dwe pran plis prekosyon:

o Cheéche konséy medikal boné pou w wé si w bezwen tretman medikaman
antiviral. Medikaman sa yo pi efikas Ié yo bay yo bone.

e Pran yon vaksen nemokok. Moun ki gen 65 ane ak pi plis epi ki gen grip la gen
risk pou yo devlope nemoni.

e An plis de pran yon vaksen kont grip lan, n'ap fé tout Nouyoke yo sonje ke li
enpotan pou mete an pratik bon ijyén pou men yo:

e Lave men ou souvan ak savon ak dlo cho pandan omwen 20 segonn pou kapab
pwoteje tét ou kont jem yo epi evite pwopagasyon yo pami [0t moun yo.

o Pote sou ou yon dezenfektan pou men ki a baz alkolize pou ou itilize le savon ak
dlo pa disponib. Chwazi yon pwodwi ki gen omwen 60 pousan alkol.

« Patouse oswa etenye nan men ou yo. Olye de sa, kouvri bouch ou ak nen ou ak
yon mouchwa.

Pou plis enfomasyon sou grip la, vizite:
http://www.health.ny.gov/diseases/communicable/influenza/seasonall/.

